ԱՄՓՈՓԱԹԵՐԹ  

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԱՍԻԱԿԱՆ ԶԱՐԳԱՑՄԱՆ ԲԱՆԿԻ ՄԻՋԵՎ «ԿԼԻՄԱՅԱԿԱՆ ՓՈՓՈԽՈՒԹՅՈՒՆՆԵՐԻՆ ՀԱՐՄԱՐԵՑՎՈՂ ՊԱՐԵՆԱՅԻՆ ԱՆՎՏԱՆԳՈՒԹՅԱՆ ԲԱՐՁՐԱՑՄԱՆ ԾՐԱԳԻՐ ԴՐԱՄԱՇՆՈՐՀԱՅԻՆ ՀԱՄԱՁԱՅՆԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԱԽԱԳԱՀԻ ՀՐԱՄԱՆԱԳՐԻ ՆԱԽԱԳԾԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Արտաքին գործերի նախարարություն
	07.06.2024թ.

	
	№ 1111/30573-24

	Հայաստանի Հանրապետության և Ասիական զարգացման բանկի միջև «Կլիմայական փոփոխություններին հարմարեցվող պարենային անվտանգության բարձրացման ծրագիր դրամաշնորհային համաձայնագիրը ստորագրվել է 2024 թվականի մայիսի 22-ին:

Համաձայնագրով նախատեսվում է աջակցել՝ Հայաստանի ընտրված գյուղական համայնքներում և տնային տնտեսություններում կլիմային հարմարվողական կարողությունների զարգացմանը: Ծրագիրն իրականացվելու է Տավուշի և Շիրակի մարզերի ընտրված, առավել խոցելի համայնքներում և տնտեսություններում

Ծրագիրը ֆինանսավորվելու Է Ճապոնիայի կառավարության կողմից Ասիական զարգացման բանկին հատկացված դրամաշնորհային միջոցներով: Դրամաշնորհի չափը կազմում է 3 մլն. դոլար:

Դրամաշնորհային համաձայնագիրն ուժի մեջ է մտնում դրա 5-րդ՝ Ուժի մեջ մտնելը հոդվածով սահմանված կարգով.

Բաժին 5.01.
Դրամաշնորհների վերաբերյալ կանոնակարգերի Բաժին 9.04-ի Բաժին 9.04 Դադարեցում՝ ուժի մեջ չմտնելու պատճառով նպատակներով սույն Դրամաշնորհային համաձայնագիրն ուժի մեջ է մտնում Դրամաշնորհային համաձայնագրի ամսաթվից 90 օր հետո։


Հաշվի առնելով վերոնշյալը և առաջնորդվելով «Միջազգային պայմանագրերի մասին» օրենքի 11-րդ հոդվածի դրույթներով՝ ՀՀ վարած արտաքին քաղաքականության տեսանկյունից «Կլիմայական փոփոխություններին հարմարեցվող պարենային անվտանգության բարձրացման ծրագիր դրամաշնորհային համաձայնագրի վավերացումը կամ հաստատումը նպատակահարմար է։
	Ընդունվել է ի գիտություն:

	2. Արդարադատության նախարարություն
	05.06.2024թ.

	
	№ /14.2.1/21818-2024

	 Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:

Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
	Ընդունվել է ի գիտություն:

	3. Ֆինանսների նախարարություն
	11.06.2024թ.

	
	№ 
Ն/5-2/10000-2024

	Հայաստանի Հանրապետության և Ասիական զարգացման բանկի միջև  2024 թվականի մայիսի 22-ին ստորագրված «Կլիմայական փոփոխություններին հարմարեցվող պարենային անվտանգության բարձրացման ծրագիր» դրամաշնորհային համաձայնագրով Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է ի գիտություն:

	4. ՀՀ ՏԿԵՆ պետական գույքի կառավարման կոմիտե
	31.05.2024թ.

	
	№ ԳՍ//17619-2024

	Հայտնում ենք, որ «Հայաստանի Հանրապետության և Ասիական զարգացման բանկի միջև Կլիմայական փոփոխություններին հարմարեցվող պարենային անվտանգության բարձրացման ծրագիր» դրամաշնորհային  համաձայնագրով  «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:


 
